
Gasteiz�76ko llangileen ssarraskia

tALAIAN EAEn euskaraz nabigatzen
dutenen ehunekoa 21,8 igo da
EUSTATEK eman dituen datuen arabera, euskara
nabigatzen duten erabiltzaileen ehunekoa
%21,8 hazi da. Ingelesak %18,1 egin du gora
eta gaztelaniak %2,5.

Gipuzkoako Udaletako Euskara 
Zerbitzuen I. Topaketak 
LASARTE-ORIAKO UDALA eta Foru Aldundia
Udaltop-en lehen edizioa prestatzen ari dira
maiatzaren 7 eta 8rako. Batik bat udaletako eus-
kara teknikariak elkartuko dira Nola indartu euska-
raren erabilera familietan? gaiaz hausnartzeko.
Informazio gehiago: www.udaltop.com.

Burunda erabiltzaileak Tiraka.neten esanak:
�Anxo Quintanak ez du legarrik ahoan ez kon-
plexurik beste inon. Kolonialistek eta koloni-
zatuek galizerari egiten dioten erasoez hitz egi-
ten duenean ez da izkutatzen. Argi eta garbi
mintzo da aukera ematen dioten guztietan.
Público egunkarian, adibidez: �Galizian gaztela-
nia jazartzen dela dioena martzianoa da.
Galiziako arazo linguistikoa batzuen asmakizu-
na baino ez da. Horiek ohituta daude gaztela-
niak galiziera menpean duen egoera linguisti-
kora�. Gurean ere, egurra eman eta eman ari
zaizkigu, lotsagabe, Basapiztitarrak,
Lopeztarrak eta Dieztarrak, nor baino nor
lotsabakoago. Baina Galizian ez bezala, gure
ordezkari politikariek ihes egiten diote euskara
(euskaldunak) aurrez aurre defendatzeari,
duintasunez eta konplexurik gabe. Batek edo
bestek legea bete beharra aipatu eta kitto�.

BAHEA

47!2009KO MARTXOAREN 8A

Martxoaren 3an, Gasteizko langileen hilketaren 33. urteurrena
izan da. Lan eta gizarte arloko aldarrikapenen aldeko greba
orokorrean, elizan eguneroko batzarra egiten ari zirela, Espai-
niako polizia nazionalak basakeriaz esku hartu zuen, egun
PPko senatari eta presidente den Manuel Fragak politikoki
gidaturik. Herritarren artean sorturiko izuaz gain, bost langile
hil ziren, beste zenbait zauritu zituzten eta beste asko atxilotu.
Hogeita hamahiru urte geroago, oraindik garbitu gabe daude
poliziaren jokaera hiltzailearen ardura penal eta politikoak.
Estatu terrorismoaren biktima gisa onartuak izan gabe jarrai-
tzen dute. Arduradun politikoek ez dute sarraski hura gaitze-
tsi, ezta biktimei barkamenik eskatu ere. Hamarnaka mila
abertzale, hala ere, ilegalizatuak izan dira eta beraien bozka-
tzeko eskubidea bahitua izan da beste biolentzia mota bat ez
�gaitzesteagatik�. Biolentziak neurtzeko aurpegi bi dira: Esta-
tuaren biolentzia eta herritarren biolentzia.

1976ko Gasteizko greba orokor hartatik, gainera, beste ira-
kasgairen bat atera beharko litzateke krisi eta esplotazio kapi-
talistaren garaiotan. Langileek euren duintasuna mantentzea
lortu zuten greba orokorrarekin, erabaki guztiak egunero egi-
ten ziren batzarretan hartu zirenari eskerrak, pixkanaka popu-
lazio guztira zabaldu zelako greba hura. Langile eta herri batza-
rrek aukeratu zituzten ordezkari eta bozeramaleak, eta horiek,
aldi berean, batzar haietan kontuak eman behar izaten zituz-
ten. Zatiturik egoteaz gain, gaur, sindikalismoa burokratizatu
egin da orokorrean, eta beti du tentazioa langile batzarretatik
kanpo manipulatu eta jarduteko. Eta halaxe dabil langile
mugimendua! Sindikatuek hobe lukete langile batzarren
balioa barneratuko balute eta beraien erabakiak errespetatu-
ko balituzte. Beraien ekarpenik hoberena izango litzateke
borroka antikapitalistarentzat.

